
21494 LE| 46/2007 do 13 de decembro, de modifica-
cion da Lei 42/1999, do 25 de novembro, de
réxime do persoal do Corpo da Garda Civil.

(«BOE» 299, do 14-12-2007.)

JUAN CARLOS |
REI DE ESPANA

Saiban todos os que a viren e a entenderen que as
Cortes Xerais aprobaron e eu sanciono a seguinte lei.

PREAMBULO

A Lei 42/1999, do 25 de novembro, de réxime do per-
soal do Corpo da Garda Civil, dedica o seu artigo 83 &
situacion de excedencia voluntaria a que podera pasar o
persoal da Garda Civil.

O punto 1 do dito artigo recolle os diferentes supostos
de pase & situacion de excedencia voluntaria, entre eles,
os que figuran na alinea e) e que tefien a sUa orixe no coi-
dado dos fillos, por natureza ou adopcion ou por acolle-
mento permanente ou preadoptivo, e no coidado directo
dun familiar, ata o segundo grao de consanguinidade ou
afinidade que, por razons de idade, accidente ou enfermi-
dade, non se poida valer por si mesmo e non desempene
actividade retribuida.

Para os supostos expresamente mencionados no
paragrafo anterior, o tempo maximo na situacion de exce-
dencia que fixa a lei antes citada &, respectivamente, de
tres anos e un ano. En ambos os dous casos establécese
unha situacion mais favorable respecto aos demais
supostos previstos de pase a excedencia voluntaria xa
que, segundo se recolle no artigo antes mencionado, os
que pasen a dita situacion para o coidado de fillos ou dun
familiar non estaran sometidos a tempo minimo de per-
manencia, non seran inmobilizados no escalafén, nin
excluidos da correspondente avaliacién para o ascenso
unha vez transcorridos os dous primeiros anos, seralles
computable o tempo permanecido na situacion de exce-
dencia voluntaria para os efectos de trienios e dereitos
pasivos e non deixaran de estar suxeitos ao réxime xeral
de dereitos e obrigas do persoal do Corpo da Garda Civil,
as leis penais militares e & disciplina do instituto.

A Lei orgénica 1/2004, do 28 de decembro, de medidas
de proteccidon integral contra a violencia de xénero,
mediante o punto catro da suUa disposicion adicional
novena engadiu un novo punto 8 no artigo 29 da Lei
30/1984, do 2 de agosto, de medidas para a reforma da
funcion publica, incorporando o dereito da muller funcio-
naria a solicitar unha excedencia por razéon de violencia
de xénero, con reserva do posto de traballo durante os
seis primeiros meses e séndolle computable o dito
periodo para os efectos de ascensos, trienios e dereitos
pasivos. Estes dereitos poderan ser prorrogados por
periodos de tres meses, cun maximo de dezaoito, cando a
efectividade do dereito de proteccidn o exixir.

A Lei organica 3/2007, do 22 de marzo, para a igual-
dade efectiva de mulleres e homes, a través da sua dispo-
sicion adicional décimo novena, modificou os puntos 4 e
8 do artigo 29, antes mencionado. Con esas modificacions
reconeceuse, por un lado, o dereito da muller funcionaria
en excedencia por razon de violencia de xénero a percibir
durante os dous primeiros meses da excedencia as retri-
bucidns integras e, de ser o caso, as prestaciéns familia-
res por fillo a cargo; e, por outro, ampliouse ata os tres
anos o periodo maximo de excedencia para atender o
coidado dun familiar que se atope ao seu cargo, ata o
segundo grao, inclusive, de consanguinidade ou afini-
dade que, por razéns de idade, accidente, enfermidade ou
discapacidade non se poida valer por si mesmo e non
desempene actividade retribuida.Tanto para este suposto,
coma para o relativo ao coidado dos fillos, e co fin de faci-

litar o seu exercicio, a norma recolle unha ampliacion, aos
dous primeiros anos, da reserva do posto de traballo que
se estaba desempenando.

Tales previsions tamén foron incluidas no artigo 89 da
Lei 7/2007, do 12 de abril, do Estatuto basico do empre-
gado publico, cuxas disposiciéns, ainda que non son
directamente aplicables ao persoal das forzas e corpos de
seguranza, si 0 seran se asi o determina a sua lexislacion
especifica.

A Lei organica 3/2007, do 22 de marzo, antes mencio-
nada, tamén modificou o artigo 83.1 e) da Lei 42/1999, do
25 de novembro, desenvolvendo a situacién de exceden-
cia en caso de acollemento, sempre que a sua duracién
non sexa inferior a un ano, ainda que este sexa provisio-
nal, de menores de ata seis anos, ou de menores de idade
discapacitados ou que tenan especiais dificultades de
insercion social e familiar.

Por outra parte, o punto 3 do artigo 89 da Lei 7/2007,
do 12 de abril, ampliou o suposto de excedencia volunta-
ria por agrupacion familiar, xa previsto na alinea d) do
artigo 29.3 da Lei 30/1984, do 2 de agosto. Poderase con-
ceder cando o conxuxe resida noutra localidade por obter
e estar desempenando un posto de traballo de caracter
definitivo como persoal funcionario de carreira ou laboral
fixo en calquera das administracions publicas, organis-
mos publicos e entidades de dereito publico dependentes
ou vinculados a elas, nos 6rganos constitucionais ou do
poder xudicial e en 6rganos similares das comunidades
autonomas, asi como na Union Europea ou en organiza-
cions internacionais.

En consecuencia, a necesidade de favorecer a conci-
liacion da vida persoal, familiar e laboral, asi como a pro-
teccion dos empregados publicos obxecto de situaciéns
de violencia de xénero, aconsella estender a aplicacién
das medidas descritas, xa de aplicacion ao resto dos fun-
cionarios publicos, ao persoal da Garda Civil, avanzando,
deste xeito, no camino dunha igualdade efectiva entre as
mulleres e os homes do dito instituto armado.

Por outro lado, a experiencia adquirida na aplicacién
do artigo 97.2 da Lei 42/1999, do 25 de novembro, e o pro-
blema xerado, nalglns casos, polo cesamento no destino
do persoal cando se inicia un expediente por insuficiencia
de condicions psicofisicas, aconsellan abordar a modifi-
cacion do precepto legal aludido, no sentido de que o dito
cesamento non se produza de xeito imperativo ao inicio
do expediente, sendn que, para acordalo, se tena en conta
o informe do 6rgano médico-pericial competente e as
actividades que desempena o afectado no seu destino.

En consecuencia, faise necesario modificar o contido
dos artigos 83 e 97.2 da Lei 42/1999, do 25 de novembro.

Artigo Unico. Modificacion da Lei 42/1999, do 25 de nov-
embro, de réxime do persoal do Corpo da Garda
Civil.

A Lei 42/1999, do 25 de novembro, de réxime do per-
soal do Corpo da Garda Civil, queda modificada como
segue:

Un. Modificase o artigo 83, que queda redactado do
seguinte modo:

«1. Os gardas civis pasaran a situacién de exce-
dencia voluntaria cando:

a) Sexan designados como candidatos a elec-
ciébns para organos representativos publicos en
exercicio do dereito de sufraxio pasivo ou resulta-
sen elixidos nestas.

b) Sexan nomeados ministros, secretarios de
Estado, subsecretarios, secretarios xerais, secreta-
rios xerais técnicos, directores xerais, asi como dele-
gados do Goberno ou membros dos consellos de
goberno ou cargos asimilados en rango administra-

tivo aos anteriormente citados das comunidades
autonomas e cidades de Ceuta e Melilla.

c) Se atopen en situacion de servizo activo
noutro corpo ou escala de calquera das administra-
cidons publicas ou de xustiza ou pasen a prestar ser-
vizos en organismos, entidades ou empresas do
sector publico.

d) O soliciten por interese particular. A sia con-
cesion quedara subordinada as necesidades do ser-
vizo debidamente motivadas. Non se podera decla-
rar cando ao garda civil se lle instria expediente
disciplinario por falta moi grave.

e) O soliciten para atender o coidado de cada
fillo, tanto cando o sexa por natureza como por
adopcion ou acollemento permanente ou preadop-
tivo, por un periodo non superior a tres anos, conta-
dos desde a data de nacemento ou, de ser o caso, da
resolucién xudicial ou administrativa.

Tamén teran dereito a un periodo de excedencia
de duracidon non superior a tres anos os que o solici-
ten para atender o coidado dun familiar que se
atope ao seu cargo, ata o segundo grao, inclusive,
de consanguinidade ou afinidade que, por razéns de
idade, accidente, enfermidade ou discapacidade,
non se poida valer por si mesmo, e que non desem-
pene actividade retribuida.

O periodo de excedencia sera Unico por cada
suxeito causante. Cando un novo suxeito causante
dese orixe a unha nova excedencia, o inicio do seu
periodo pora fin ao que se vinese desfrutando.

Estes dereitos non poderan ser exercidos simul-
taneamente por dous ou mais gardas civis en rela-
cién co mesmo causante.

f) Ingresen por acceso directo como alumnos
dos centros docentes de formacion das forzas arma-
das ou da Garda Civil.

g) O soliciten, por razéon de violencia de xénero,
para facer efectiva a stia proteccidn ou o seu dereito
a asistencia social integral.

h) O soliciten por agrupacién familiar cando o
seu conxuxe resida noutro municipio por obter e
estar desempenando un posto de traballo de carac-
ter definitivo como funcionario de carreira ou como
laboral fixo en calquera das administracions publi-
cas, organismos publicos e entidades de dereito
publico dependente ou vinculados a elas, nos érga-
nos constitucionais ou do poder xudicial e en 6rga-
nos similares das comunidades auténomas, asi
como na Unién Europea ou en organizaciéns inter-
nacionais.

2. Seréa condicion para poder pasar a situacion
de excedencia voluntaria, polas causas previstas
nas alineas c) e d) do punto 1 deste artigo, cumprir o
tempo de servizos que regulamentariamente se
determine desde a adquisicion da condicion de
garda civil ou desde a finalizacién dos cursos de
perfeccionamento ou de altos estudos profesionais
que fosen fixados para estes efectos conxuntamente
polos ministros de Defensa e do Interior. En ambos
os dous supostos, o tempo que se fixe gardara unha
proporcidon axeitada cos custos, duracion e impor-
tancia dos estudos realizados e non podera ser
superior a dez anos.

3. Os que pasen & situacion de excedencia
voluntaria pola causa definida na alinea a) do punto
1 deste artigo reintegraranse a situacién de que pro-
cedesen se non fosen elixidos e pasaran a de servizo
activo ou, de ser o caso, a de reserva, ao remate do
seu mandato. En ambos os dous supostos o afec-
tado tera dereito ao reingreso nunha praza, posto ou
destino, anadlogo ao anteriormente ocupado, na
mesma localidade, sempre que exista vacante nela.

4. O garda civil que pase a situacion de exce-
dencia voluntaria pola causa definida na alinea b) do
punto 1 deste artigo, pasara a situacion de servizo
activo ou, de ser o caso, a de reserva, ao finalizar o
seu mandato.

5. Os que pasen a situacion de excedencia
voluntaria pola causa definida na alinea f) do punto
1 deste artigo reintegraranse a situacién de servizo
activo se causasen baixa no centro antes de acceder
a nova escala.

6. Na situacion de excedencia voluntaria non
se poderda permanecer menos de dous anos, sen
prexuizo do establecido nos puntos 3, 4 e 5 deste
artigo.

O garda civil que solicite o pase & situacion de
excedencia voluntaria por algun dos supostos reco-
llidos na alinea e) do punto 1 deste artigo poderao
facer polo tempo que considere oportuno co limite
maximo determinado no dito punto.

A garda civil que solicite o pase a situacion de
excedencia voluntaria pola causa definida na alinea
g) do punto 1 deste artigo, poderao facer sen que
resulte de aplicacion ningln prazo de permanencia
nesta.

7. Transcorridos os dous primeiros anos na
situacion de excedencia voluntaria, o interesado
permanecera no escalafén no posto que ocupase no
momento e non sera avaliado para o ascenso. Ao
cesar nela finalizard a inmobilizacién, pero a perda
do posto sera definitiva. Se se lle concedese esta
situacion por segunda ou sucesivas veces, quedara
inmobilizado no posto que tivese no escalafén no
momento da concesion.

A inmobilizacién no escalafén e as demais con-
secuencias reguladas neste punto non se aplicaran
nos supostos da alinea e) do punto 1, nin durante os
tres primeiros anos no suposto previsto na alinea g)
do citado punto 1.

8. O interesado poderd ascender durante os
dous primeiros anos de permanencia na situacion
de excedencia voluntaria, sempre que teha cumpri-
dos os requisitos que se lles exixan aos membros da
sUa escala.

9. Aos que pasen a situacion de excedencia
voluntaria polo suposto recollido na alinea f) sera-
lles computable o tempo permanecido nesta para os
efectos de tempo de servizos, trienios e dereitos
pasivos.

O tempo permanecido na situacidon de exceden-
cia voluntaria nos supostos recollidos nas alineas c),
d) e h) do punto 1 deste artigo non producira retribu-
cidns, nin serd computable para os efectos mencio-
nados no paragrafo anterior. Nos supostos das ali-
neas a), b) e e) do citado punto s6 serd computable
para os efectos de trienios e de dereitos pasivos.

Aos que pasen 4 situacién de excedencia volun-
taria polo suposto da alinea g) seranlles computa-
bles os seis primeiros meses para os efectos de
tempo de servizos, trienios e dereitos pasivos,
podéndose prorrogar estes efectos por periodos de
tres meses, cun maximo de dezaoito, cando das
actuacions de tutela xudicial resultase que a efectivi-
dade do dereito de proteccidon da vitima o exixir.

Os que permanezan na situacion de excedencia
voluntaria, en aplicacién do previsto nas alineas a) e
b) do punto 1 deste artigo, teran dereito a percibir,
durante o tempo en que desempefien cargo publico
representativo, o importe dos trienios que lles
correspondan. No suposto previsto na alinea g)
terase dereito a percibir, durante os dous primeiros
meses, as retribuciéns integras, salvo os incentivos
ao rendemento, asi como, se € o caso, as presta-
cions familiares por fillo a cargo.

10. Os que pasen & situacion de excedencia
voluntaria polos supostos das alineas a), b), c), d), h)
e, de ser o caso, a partir dos dezaoito meses no
suposto da alinea g) do punto 1 deste artigo, deixa-
ran de estar suxeitos ao réxime xeral de dereitos e
obrigas do persoal do Corpo da Garda Civil, as leis
penais militares e & disciplinaria do instituto.

1. Os que pasen & situacion de excedencia
voluntaria polos supostos definidos na alinea e)
teran dereito, durante os dous primeiros anos, a
reserva do posto de traballo que desempenasen.
Transcorrido este periodo, a dita reserva serao para
un posto na mesma localidade e de igual retribu-
cion, sempre que existise vacante nela.

Os que pasen a situacion de excedencia volunta-
ria polo suposto definido na alinea g) teran dereito,
durante os seis primeiros meses, a reserva do posto
de traballo que desempenasen. Non obstante, cando
das actuacions de tutela xudicial resultase que a
efectividade do dereito de proteccién da vitima o
exixir, poderase prorrogar por periodos de tres
meses, cun maximo de dezaoito, o periodo en que,
de acordo co paragrafo anterior, se tera dereito a
reserva do posto de traballo.»

Dous. O punto 2 do artigo 97 queda redactado do
seguinte xeito:

«2. No momento en que a insuficiencia citada
no punto anterior se presuma definitiva ou, en todo
caso, transcorrido un periodo de dous anos desde
que lle foi apreciada, iniciarase o expediente que se
regula no artigo 55 desta lei. O afectado podera cesar
no seu destino, se o tivese, no suposto de que, des-
pois da correspondente valoracion da relacion entre
a patoloxia detectada e o posto de traballo que ocupa,
se apreciase a necesidade de adoptar a dita medida
preventiva, e mantera a mesma situacion administra-
tiva ata a finalizacion do referido expediente.»

Disposicion derrogatoria Unica. Derrogacion normativa.

Queda derrogada a Lei 54/1961, do 22 de xullo, sobre
modificacion de determinadas remuneracions do persoal
da Garda Civil e Policia Armada.

Asi mesmo, quedan derrogadas cantas disposiciéns,
de igual ou inferior rango, se opofan ao disposto nesta lei.

Disposicién derradeira primeira. Titulo competencial.
Esta lei ditase ao abeiro do previsto no artigo 149.1.29.a

da Constitucion.

Disposicion derradeira segunda. Habilitacion para o
desenvolvemento regulamentario.

Autorizase o Goberno para ditar cantas disposicions
sexan necesarias para o desenvolvemento e execucién
desta lei.

Disposicién derradeira terceira. Entrada en vigor.

Esta lei entrard en vigor o dia seguinte ao da sua
publicacion no «Boletin Oficial del Estado».

Por tanto,
Mando a todos os espanois, particulares e autorida-
des, que cumpran e fagan cumprir esta lei.

Madrid, 13 de decembro de 2007.
JUAN CARLOS R.

O presidente do Goberno,
JOSE LUIS RODRIGUEZ ZAPATERO

MINISTERIO DE AGRICULTURA,
PESCA E ALIMENTACION

CORRECCION de erros da Orde APA/3544/2007,
do 5 de decembro, pola que se establecen
medidas especificas de proteccion en relacion
coa lingua azul. («BOE 299, do 14-12-2007.)

21499

Advertido erro no texto remitido para a sua publica-
cion da Orde APA/3544/2007, do 5 de decembro, inserida
no Boletin Oficial del Estado, suplemento niumero 32 en
lingua galega, do 14 de decembro de 2007, procédese a
sua rectificacion:

Na paxina 4016, disposicion derrogatoria Unica. Derro-
gacion normativa, onde di: «Queda derrogada a Orde
APA/2289/2007, do 26 de xullo, pola que se establecen
medidas especificas de proteccion en relacion coa lingua
azul»; debe dicir: «Queda derrogada a Orde APA/3046/
2007, do 19 de outubro, pola que se establecen medidas
especificas de proteccién en relacion coa lingua azul».

MINISTERIO
DE ECONOMIA E FACENDA

21593 REAL DECRETO 1684/2007 do 14 de decem-

bro, polo que se modifican o Regulamento de
plans e fondos de pensidons aprobado polo
Real decreto 304/2004, do 20 de febreiro e o
Regulamento sobre a instrumentacion dos
compromisos por pensions das empresas cos
traballadores e beneficiarios, aprobado polo
Real decreto 1588/1999, do 15 de outubro.
(«BOE» 300, do 15-12-2007)

O Regulamento de plans e fondos de pensions, apro-
bado polo Real decreto 304/2004, do 20 de febreiro, actua-
lizou, sistematizou e completou a adaptacion da norma-
tiva regulamentaria en materia de plans e fondos de
pensiéns contando, asi mesmo, coa experiencia acumu-
lada na materia e tomando como referencia os desenvol-
vementos no ambito da Unidon Europea.

Aqueles cambios, que trataron de mellorar a necesa-
ria harmonizacion lexislativa comunitaria ou ben de revi-
sar, adecuar e actualizar o marco xuridico, actuarial e
financeiro dos plans e fondos de pensiéns, non se poden
considerar culminados, pois o dambito dinamico do sis-
tema financeiro exixe adaptacidons permanentes.

Posteriormente, a Lei 35/2006, do 28 de novembro, do
imposto sobre a renda das persoas fisicas e de modifica-
cion parcial das leis dos impostos sobre sociedades,
sobre a renda de non-residentes e sobre o patrimonio,
mediante a sUa disposicidon derradeira quinta, introduciu
modificacions no texto refundido da Lei de regulacién dos
plans e fondos de pensions, aprobado polo Real decreto
lexislativo 1/2002, do 29 de novembro. Pola sua vez, a
disposicidon derradeira primeira do Real decreto 439/2007,
do 30 de marzo, polo que se aproba o Regulamento do
imposto sobre a renda das persoas fisicas e se modifica o
Regulamento de plans e fondos de pensiéns, aprobado



